
Disonancia cognitiva

Tito Asorey | Director

Comezarei este texto cunha confesién: non son un apaixonado do futbol.

Son desas persoas que, ou ben rexeitaron o futbol sendo cativos, ou ben
foron rexeitados por el ao non se me dar especialmente ben. Mellor dito,
ao se me dar realmente mal. Nin era bo porteiro, nin bo defensa, e penso
que xamais tiven a oportunidade de, nos meus anos de colexio, probar a
ser un bo dianteiro. Ese posto estaba destinado para, digamos, outro tipo

de persoas con habilidades moi diferentes 4s mifas.

Sei que moitos dos que ledes isto sentirédesvos identificados. Outros
moitos non, e pensaredes: vaia, habiame gustar que o director de todo
este asunto fose coma min, un verdadeiro amante do deporte rei. Supofio

que un é republicano ata nos seus gustos deportivos.

Por outra banda, hei de dicir que dirixin Farifia sen ter probado xamais

a coca, e quizais -s6 quizais- haxa algun paralelismo entre o mundo da
droga e o do futbol. Todo pasa, penso eu, e sen animo de ser pedante, por
algo cofiecido como disonancia cognitiva. Ese proceso que nos fai actuar
dun modo que vai en contra das nosas crenzas: fumamos sabendo que
acabard por matarnos, consumimos substancias que sabemos perigosas,
pero que son, tamén, divertidas, e somos quen de gozar dun partido

de futbol profesional sabendo que o préximo mundial se vai celebrar

en Catar. E ai radica o meu profundo interese polo fltbol, non xa como
deporte, senédn como elemento perturbador, traxico, disfuncional,

incémodo e, polo tanto, tremendamente teatral.

Esta é, pois, a obra do pero. Esa palabra é a quintaesencia do espectéculo.
O futbol é un disparate econémico, pero... sabemos que o futbol estd



en mans de seres perversos, pero...cofiecemos a alienacién que provoca,
pero... Nese pero radica un universo de contradicidns que tentamos

colocar en escena dun xeito esencialmente humano, é dicir, non tratrando

de ir moi lonxe, senén un pouco cara a dentro de cada un de nés.

E non quero esquecer a frase de Albert Camus: “O que finalmente sei
con maior certeza respecto @ moral e s obrigaciéns dos homes débollo
ao futbol”. E non serei eu, por moito que o futbol me rexeitara -ou eu ao

ol-, o que negue a Camus.




A escusa do futbol

Nacho Carretero | Textos orixinais
José L. Prieto | Dramaturxia

Como acontecera en Farifia; Recortes, caneos e outras formas de driblar
deunos a oportunidade, outra vez, de unir e mesturar dous mundos
que, en realidade, nunca deberon estar lonxe: teatro e xornalismo.

Dramaturxia e documentalismo.

De novo decidimos conformar unha sorte de tandem no que a materia
prima, unha vez mais, é a realidade. A folla de ruta foi clara: partimos
dunha investigacién na que indagamos nas sombras, nos currunchos
menos visibles do mundo do futbol. Un achegamento xornalistico para
por riba da mesa asuntos dos que non se adoita falar. Que a moitos non
lles gusta escoitar. A partir do barro acadado deuse forma ao molde
dramatico. Unha viaxe desde a documentacion ata o escenario. Unha

traducion do xornalismo ao teatro.

Deste xeito, e pofiendo en practica o aprendido no anterior proxecto en
comun, acadouse un texto no que unha realidade tan presente e influinte
como é o futbol se amosa coas ferramentas teatrais: humor, musica,

sarcasmo, comedia, reflexion...

O futbol aqui é, se cadra, unha escusa, un contexto para falar de asuntos
que nos interpelan e afectan a todos como sociedade. Historias reais,

humanas e proximas que son representadas como sé o teatro permite.






O futbol aqui e hoxe

Fran Nufiez | Director do CDG

Poucas cousas hai que esperten tanta paixdn coma o futbol. Ese deporte,
capaz de facer que unha cidade se bote a rua para celebrar un titulo

ou chorar un descenso, destapa as mais fondas paixdns, virtudes e
miserias da nosa sociedade. O futbol, coma o resto dos dmbitos en que
desenvolvemos a nosa vida, estd formado polas persoas. Para ben ou para
mal, somos noés. Por iso, Recortes, caneos e outras formas de driblar fala
de nds, do que anhelamos, do que ocultamos e do que non queremos que

a xente cofeza.

Eu tefio, dende sempre, un vencello moi especial co futbol. Sen ser un
gran consumidor, xérame unha especie de profunda atraccién que me
leva a infancia, a aquel estadio de Balaidos onde me criei, naquel tempo
en que o Superdépor, o Eurocelta e o Compos, en primeira, abraiaban o
planeta futbol. Aquel tempo dos penaltis de Djuki¢ e Alejo e da maxia de

Djalminha e Mostovoi.

Meu avé traballaba no estadio. Era Antonio, o carpinteiro, o que abria

a porta e controlaba os accesos; o que reparaba cousas. Marcial era o
responsable das botas e do material; Alfonso, o do céspede. Mifia avoa
Pacita traballaba controlando o acceso aos bafios durante os partidos e

limpando as bancadas. Carme a Pildraca encargabase da lavanderia.

Crieime con esa xente, xogando naquelas bancadas e tirandolle penaltis
a Maté cando eu case nin sabia andar. Pasou o tempo e a mifia avoa
substituiuna unha maquina que sopraba o lixo que quedara no estadio e a

meu avo substituiuno unha empresa de mantemento.



O futbol profesionalizouse e asi o “trivote” formado por Marcial, Alfonso
e Antonio, apoiados nun valo publicitario detras da porteria de gol en
cada partido, xa non tifia sentido.

A meu avo custoulle entender iso. Ese futbol en que as empresas estaban
por diante das persoas que levaban ali toda a vida non era o seu futbol.
Dende o club tiveron un detalle con el por tanto tempo de dedicacién.
Chamarono para ofrecerlle un abono vitalicio que rexeitou cunha frase

que quedou para o noso recordo: “Non vou”. E non volveu. Nds volvemos

agora a través deste espectaculo. Igual non é que cambiara o futbol,

como dicia meu avd, igual é que cambiamos nés. Por iso segue sendo tan

necesario un teatro do aqui.

